
Доллар — 91,42

Евро — 98,58
Валютёйы аргъБоныхъёд Хурыскаст — 07,18

Хурныгуылд — 16,24Боны дёргъ — 09,06
Республикёйы гидрометцентр куыд хъусын кёны, афтёмёй абон, 9 декабры, уар-

дзён. Уёлдёфы температурё республикёйы — 1-6 градусы хъарм, Дзёуджыхъёуы —
4-6 градусы хъарм. 12 +

Ёрджынарёджы зынгё ёнтыстытё

ФФыыддёёввззаагг ддуурр ххааллыы......
БАРАХЪТЫ Гино

ДДДДззззыыыыррррддддыыыы   ффффаааарррр нннн

Вазыгджын уынаффётё

2023 азы 9 декабр — цыппурсы мёйы 9 бон, сабат Аргъ 10 сомы

Республикёйы сёйраг
финансон гёххётт фи-
даргонд ёрцыд 8 мил-
лиард сомёй фылдёры
бёрцёй. "Бюджеты ёф-
тиёгтё фидаргонд цё-
уынц 8 миллиард ёмё 835
милуан сомы бёрцёй,
хёрдзтё та — 9 миллиард
ёмё 141 милуан сомы
бёрцёй", — радзырдта
бюджет ёмё хъалонты
парламентон комитеты
сёрдар Джиоты Еленё. 
Афтёмёй фидён азы

бюджеты кадавар суы-
дзён 305 милуан сомы. 

(Информацион 
агентад "Рес") 

Фембёлд арёзт ёрцыд
федералон програмё “Мах
стём Уёрёсейы граждён-
тё” ёмё баст уыд бёстёйы
Конституцийы 30 азы бони-
мё.

"Арфё уын кёнын, уё
царды алы адёймагён дёр
ёппёты вазыгджындёр гёх-
хётт — УФ-йы гражданины
паспорт кёй райстат, уый
тыххёй. Уёрёсе  у, миназон
истори, стыр ёнтыстдзинёд-
тё ёмё егъау сгуыхтдзи-
нёдтё  кёмён ис, ахём
бёстё. Сымах уе 'ппёт дёр
уыцы истори, диссаджы тра-
дицитё, ёвидигё культурё
— нё паддзахад иннётёй
цёмёй хицён кёны, уыдон

хъуамё адарддёр кёнат. Нё бёстё уын уё амондджын
фидёнён диссаджы гёнёнтё аразы, цёмёй уё фидён
бёллиццаг уа, сымах та йын аккаг граждёнтё ут", —
бафёдзёхста фёсивёдён Тускъаты Таймураз.
Ахуырады уагёвёрд рёзгё фёлтёрён, Парламенты

Сёрдар куыд нымайы, афтёмёй у сёйраг рахёцён ёх-
сёнадён ёмбёлгё уагыл хъомылад радтынён. Тускъайы-
фырт бахахх кодта, цёгатирыстойнаг педагогон скъола ал-
кёддёр кёй хицён кодта ахуырадон процессмё  бёрнон
ахастёй, бёрзонд зонындзинёдтё ёмё сабитём уарзон-
дзинадёй.
Парламенты Сёрдар фёбёрёг кодта, национ проектты

руаджы скъолатё кёй аразынц ёмё бындурон цалцёг
кёй кёнынц, ифтонггонд кёй цёуынц материалон ёмё
техникон ёгъдауёй, рёстёджы домёнтё хынцгёйё.
Уёрёсейы Конституцийы юбилейы тыххёй дзургёйё,

Тускъаты Таймураз бахахх кодта,  паддзахады сёйраг
закъон кёй дётты уёрёх гёнёнтё граждайнаг ёхсё-
надён, фыст дзы сты адёмы цардыуагён ёмбёлгё
уавёртё саразыны ёппёт мадзёлттё.
Алагиры фёндзём скъолайы ахуырдзау Бокоты

Мёдинё загъта йё хъуыдытё цытджын Уёрёсейы граж-
данин уёвыны тыххёй: "Ёз ёй афтё ёмбарын, ёмё
хъуамё ёгёрон уарзтёй уарзай дё Райгуырён бёстё,
дё бинонты, де скъола. Зёрдиагёй архайын, не скъола
ёмё нё республикё цы хорз хъуыддёгтё аразынц, уым.
Ацы кадджын бон зёрдё ёвёрын, Уёрёсейы гражданины
ном бёрзонд кёй хёсдзынён, хорз кёй ахуыр кён-
дзынён".

РЦИ-Аланийы Парламенты пресс-службё

Абон нё бёстёйы бёрёг кёнынц
Фыдыбёстёйы Хъёбатырты бон!
Паддзахадон уёлдёр хёрзиуджытё

лёвёрд кёмён ёрцыд ёмё нё пад-
дзахады намысджын историмё хаст кёй
нёмттё ёрцыдысты, уыцы Хъёбатырты
ёмё намысы зёрдылдарён бон нысан-
гонд ёрцыд 2007 азы.
Уыцы бон ноджыдёр ма иу хатт ёвди-

сён у фёлтёрты бастдзинадён. Рай-
гуырён бёстёйы сёрвёлтау Фыды-
бёстё хъахъхъёнгёйё, не 'мбёстёг-
тёй  йё цард чи радта ёмё сгуыхтдзи-
нёдтё чи равдыста алы азты хёсты

быдыры ёмё сабыр царды, уыдон сты фёзминаг уёрёсейёгты ног
фёлтёртён, сё бёстёмё уарзт ёмё иузёрдиондзинады ёнкъарён-
тё гуырын кёнынён. 
Бирёнацион Ирыстон ёдзухдёр хъуыстгонд уыди йе 'цёг патриот-

тёй, лёгдзинад ёмё ёхсарджын адёмёй, йё профессион хёс кади-
мё ёххёстгёнджытёй. Сёхиуыл нё ауёрдгёйё, уыдон ёвдыстой
хъёбатырдзинад, удуёлдай, хиуыл нё хъуыдыгёнгёйё ахаст Рай-
гуырён бёстёмё. Ёмё абон дёр не 'мзёххонтё, сё фыдёлтё ёмё
рагфыдёлты намыс бёрзонд хёсгёйё, сё кадыл кад ёфтаугёйё,
ёдасдзинад ёмё удвидар ёвдисгёйё, хёссынц сё зынгё бавёрён
сёрмагонд ёфсёддон операцийы уёлахизмё, хъахъхъёнынц Уёрё-
сейы национ интерестё. 
Фыдыбёстёйы Хъёбатырты боны хорзёх уё уёд!
Мё зёрдё уын зёгъы ёнёниздзинад, сабырдзинад ёмё ёнёкё-

рон хорздзинёдтё!

ТУСКЪАТЫ Таймураз,
Республикё Цёгат Ирыстон-Аланийы 

Парламенты Сёрдар

— Ирон адёмы дзыхёй-
дзургё сфёлдыстады
сёйрагдёр хёзна — Нар-
ты кадджыты — удварнон
хъомыс зёрдыл даргёйё,
фарон нё министрад
фёндон бахаста, цёмёй
2023 азы нё республи-
кёйы расидтёуа "Нартиа-
дёйы аз". Уыцы хъёппё-
рисён йё сёйрагдёр ра-
хёцён уыд, цёмёй ёх-
сёнады ёргом ногёй раз-
дахём нё рагфыдёлты
кадджыты хъёздыгдзинад-
мё, рёзгё фёлтёры са-
мидин кёнём уыцы эпос
хуыздёр зонынмё, ногёй
ма ёрдзурём адёмон
сфёлдыстады хёзнатё
хъахъхъёныны фарстатыл.
Ёмё нын ёхсызгон уыд,
Цёгат Ирыстоны Сёргъ-
лёууёг Сергей Меняйло
йё сёрмагонд Указёй
"Ирон нартиадёйы аз"
кёй расидт, уый, — ра-
дзырдта министры хёди-
вёг.
Зёлинёйы ныхасмё

гёсгё, азы дёргъы уыцы
мадзалы фёлгёты сёр-
магонд пъланы бындурыл
арёзт ёрцыд дыууё сё-
дёйё фылдёр алыхуызон
наукон, рухстауён, бёс-
тёзонён конференцитё
ёмё ёндёр фембёлдты-
тё. "Уёлдай зёрдёмё-
дзёугё уый у, ёмё "Нар-
тиадёйы аз"-ы Культу-
рёйы министрадимё иу-
мё ёндёр республикон
ведомствётё дёр хъёп-
пёрисджынёй кёй архай-

ынц, уый. Уыцы ёууёлы
фёрцы Нарты кадджыты
кадён азы пълантё рауа-
дысты хъёздыгдёр ёмё
цымыдисагдёр, ёппёт
арёзт мадзёлттё дёр си-
сты республикёйы культу-
рон царды зынгё цаутё",
— бафиппайдта министра-
ды бёрнон кусёг.
Культурёйы министра-

ды минёвёрттё дунеон
фестивал "Арфё"-мё цы
стыр цёттёгёнён куыст
бакодтой, уый раиртас-
гёйё, зёгъён ис, адё-
мон сфёлдыстады ацы
форум аивады стыр ёмё
ирд цау кёй суыдзён,
уый.
Фестивалы архайдзысты

Мёскуыйы, Цёгат Кавка-
зы федералон зылды,
стёй Хуссар Ирыстон
ёмё Абхазы республикё-

ты профессион ёмё хи-
хъёппёрисадон сфёл-
дыстады коллективтё. Но-
мёй-номмё дёр сё ра-
нымайём: Музыкёйы
уёрёсейаг академийы на-
цион музыкалон инстру-
ментты кафедрёйы сфёл-
дыстадон къорд (Мёскуы),
адёмон инструментты ан-
самбл "Удж" (Адыгей),
адёмон кёфтыты ансамбл
"Архыз" (Хъёрёсе-Черке-
си), Цёгат Кавказы аи-
вёдты паддзахадон инсти-
туты фёндырдзёгъдджы-
ты ансамбл (Кёсёг-Бал-
хъар), фёндырдзёгъд-
джыты ансамбл "Седар-
чий" (Цёцён), адёмон
ансамбл "Унцукуль" (Даге-
стан), адёмон зарджытё
ёмё кёфтыты паддза-
хадон ансамбл "Симд"

(Хуссар Ирыстон) ёмё во-
калон-инструменталон ан-
самбл "Гунда" (Абхаз). Уы-
дон сё арёхстдзинад ёв-
дисдзысты ёртё номина-
цийы: "Инструменталон
аивад", "Музыкалон фоль-
клор" ёмё "Хореографи".

"Арфё"-йы сёйраг хи-
цёндзинад уый у, ёмё
конкурсанттён сё кон-
церттё, Дзёуджыхъёуёй
уёлдай, уыдзысты респуб-
ликёйы муниципалитетты
дёр (Ёрёфы, Кировы,
Горётгёрон ёмё Рахиз-
фарсы районты). Уыимё,
уыцы концертты архайдзыс-
ты бынёттон сфёлдыста-
дон коллективтё дёр.
Фестивалы дыккаг бон

Культурёйы министрад
ёмё Цёгат Ирыстоны гу-
манитарон ёмё социалон
иртасёнты институт са-
раздзысты тымбыл стъол
"Фольклор нырыккон ду-
нейы: фыдёлтыккон ёгъ-
дёуттё ёмё ногдзинёд-
тё". Уыцы фембёлды ар-
хайджытён ноджыдёр ма

иу фадат уыдзён адёмон
сфёлдыстады хёзнатё
аккаг хуызы хъахъхъёны-
ныл, фидёны фёлтёртём
сё рёсугъдёй фёхёццё
кёныныл ёрдзурынён...
Аивады бёрёгбоны ар-

хайджыты гала-концерт

уыдзён 12 декабры 17
сахат ёмё 30 минутыл
Адёмон сфёлдыстады
республикон хёдзары
(Металлургты галуаны).
Уым сбёрёг уыдзысты
фестивалы уёлахиздзаутё
ёмё дипломанттё дёр.

— "Арфё"-мё ёппёт
цёттёгёнён архайд дёр
афойнадыл бакодтам, нё
уазджытыл зёрдиагёй
сёмбёлынмё цёттё
стём. Ныфс мё ис, адё-
мон сфёлдыстады ацы
фестивал "Ирон нартиа-
дёйы аз"-ы ирддёр ёмё
зёрдёмёдзёугёдёр
мадзёлттёй иу, Уёрё-
сейы цёрёг адёмыхёт-
тыты иудзинад ёмё хё-
лардзинады дёнцёг кёй
суыдзён, уымёй, — кё-

ронбёттёны бафиппайдта
Хъуыссёты Зёлинё. —
Цёгат Ирыстоны уазджы-
тён "ёгасцуай" зёгъём!
Республикёйы ёппёт
цёрджыты та хонём фе-
стивалы мадзёлттём.

СЛАНТЫ Аслан

Хуссар 
Ирыстонёй

Фидён азы
бюджет

Хуссар Ирыстоны
Парламенты депутаттё
сё радон ёмбырды ём-
хъёлёсёй сфидар код-
той 2024 азы республи-
кон бюджеты тыххёй
закъон. 

Фёлтёрдджын специа-
листтё ёрыгон ахуыр-
гёнджытимё ныхас кё-
нынц ахуырады къабазы
зонындзинёдтё нывыл
кёныны, стёй ахуырады
хуыздёр технологитё па-
рахат кёныны фарстатыл.
Уёрёсейы Наукёты ака-
демийы Дзёуджыхъёук-
каг наукон центр ёмё
Ахуырады кусджыты дёс-
ныйад уёлдёргёнёг
цёгатирыстойнаг инсти-
тут фадёттё кёмён са-
рёзтой, уыцы дзыллон
ахуырадон мадзал цёуы
Педагог ёмё зондамо-
нёджы азы фёткмё
гёсгё.

— Ёрыгон ахуыргёнё-
джы хёс у йё предмет
иттёг хорз зонын, стёй
ахуырадон мадзёлттёй
дёсны уагёй пайда кё-
нын. Хъуыддёгтё куыд
ёвдисынц, афтёмёй
дзыллон ахуырадон
мадзёлттё ёххёст кё-
ныны фёткён ис хорз
фёстиуджытё. Матема-
тикёйы ёрыгон ахуыргё-
нёджы скъолайы фёрцы
педагогтё сё фёлтёрд-
дзинад баиу кёндзысты,
стёй ахуыргёнджыты
хъуыдытё ёмё фёндёт-
тё бёстёйы наукон-
ахуырадон журналты
мыхуыргонд ёрцёудзыс-
ты, — зёгъы амынд
центры директоры хёди-
вёг Верё Абатурова.

ГУГКАТЫ Жаннё

Наукё

Ёрыгон 
ахуыргёнёджы

скъола
Дзёуджыхъёуы йё

куыст кёны Математи-
кёйы ёрыгон ахуыргё-
нёджы дыккаг скъола.
Дзыллон ахуырадон
мадзалы архайынц рес-
публикёйы астёуккаг
скъолаты, гимназтё
ёмё лицейты педагогтё.

Парламентёй

Уёрёсейы ёвзонг граждёнтё
Ахуыр ёмё спорты стыр ёнтыстдзинёдты, ёхсёна-

дон  активон архайды тыххёй 17 ёрыгон лёппу ёмё
чызджы хуынд ёрцыдысты РЦИ-Аланийы Парламент-
мё. Ам кадджын уавёры закъонёвёрёг оргёны разамо-
нёг ТУСКЪАТЫ Таймураз "Фыццёгты змёлд"-ы
раззагдёртён радта УФ-йы граждёнты паспорттё. 

Арфё

"Ирон нартиадёйы аз"

Райсом Цёгат Ирыстоны йё куыст райдайдзён
дунеон фольклорон фестивал "Арфё". Ацы цы-
мыдисаг мадзал арёзт цёуы "Ирон нартиадёйы
аз"-ы фёлгёты. 
Адёмон сфёлдыстады ацы уёрёх равдыстмё

цёттёгёнён куыст куыд цыд, стёй дзы чи архай-
дзён, уыдётты тыххёй "Рёстдзинад"-ён ра-
дзырдта РЦИ-Аланийы культурёйы министры
хёдивёг ХЪУЫССЁТЫ Зёлинё.

ХЪУЫССЁТЫ Зёлинё

Дунеон фестивал “Арфё”:
адёмон сфёлдыстады зёрингуырдтё

Вокалон-инструменталон ансамбл "Гунда"-йы архайджытё

Цёгат Ирыстоны ёнтыст-
дзинёдтё ёмё дарддёры
райрёзты ахсджиагдёр про-
ектты тыххёй экспозицийы
уазджытён радзырдта РЦИ-
Аланийы Сёргълёууёг
Сергей Меняйло. Регионы
разамонёг куыд фёбёрёг
кодта, афтёмёй Уёрёсейы
Президент Владимир Путины
ёххуысёй ныртёккё Цёгат
Ирыстон кусы ахадгё инфра-
структурон проекттыл.

— Фёстаг азты дёргъы ре-
гионы социалон-экономикон
хъомысы райрёзтён фёзынд
уёлёмхасён фадёттё. Уыдо-
ны фёрцы ёххёстгонд цё-
уынц ахсджиаг инвестицион

ёмё инфраструктурон про-
граммётё. Дыууё азы размё
фидаргонд ёрцыд республи-
кёйы дарддёры экономикон
райрёзты уагёвёрд. Уыцы
уагёвёрды сёйрагдёр рахё-
цёнтё суыдзысты 5 инвести-
цион проектты. Уыдоныл куыст

цёудзён 2030 азы онг. Амынд
проекттё ёххёстгонд цёу-
дзысты агропромышленнон
комплексы, транспортон ин-
фраструктурё ёмё туризмы
къабёзты. Уыимё, уыцы про-
ектты хай ныридёгён ёх-
хёстгонд ёрцыд. Зёгъём,

компани "Казачий хутор"-ы
дыргъдёттё тыллёг дёттын
райдыдтой, компани "Алани"
та дарддёр кусы хъёрмуётты
арёзтадыл, — загъта Сергей
Меняйло.

(Кёрон 2 фарсыл)

Равдыст

Цёгат Ирыстоны Бон — 
форум “Уёрёсе"-йы

Зындгонд куыд у, афтё-
мёй 7 декабры Мёскуыйы,
Адёмон хёдзарады ёнтыст-
дзинёдты ёппётуёрёсеон
центры арёзт ёрцыд Респуб-
ликё Цёгат Ирыстон-Ала-
нийы Бон. Мадзалы програм-
мё хъёздыг уыд регионы
абоны цард ёмё фидёны
нысантыл дзурёг фембёлд-
тытёй: презентацитёй, лек-
цитёй, равдыстытёй...

Форум “Уёрёсе”-йы фёлгёты ёххёстгонд
цёуы акци “Фёндётты назбёлас” дёр

Республикёйы зынаргъ цёрджытё!

Республикёйы разамо-
нёджы ныхасмё гёсгё,
уыцы инвестицион проектты
фёрцы зынгё фёхъомыс-
джындёр уыдзён регионы
агропромышленнон комп-
лекс.

— Экономикёйы ахсджи-
агдёр къабёзтёй иу, кёй
зёгъын ёй хъёуы, у про-
мышленнон комплекс. Уый
райрёзтыл дёр бёлвырд
куыст цёуы. Зёгъём, за-
вод "Кристалл"-ы сног код-
той ёрхуыйы рауагъд, раз-
дёры завод "Электроцин-
чы" фёзуатыл та арёзт
ёрцёудзён индустриалон
парк, — дарддёр радзырд-
та Сергей Меняйло.
Цёгат Ирыстоны Сёргъ-

лёууёг йё раныхасы бёс-
тон ёрлёууыд ёнёниздзи-
над хъахъхъёнынады, ахуы-
рады, туризмы, культурё
ёмё иннё къабёзты рес-
публикё цы зынгё ёмё
цымыдисаг проекттё ёх-
хёст кёны, уыдоныл дёр. 
Фидён азы республикё

сбёрёг кёндзён Уёрёсе-
имё баиу уёвыны 250 азы,
Дзёуджыхъёуы 240 азы
ёмё Цёгат Ирыстоны ав-
тономийы 100 азы. Уыцы
юбилейтём цёттё кёныны
фарстатыл дзургёйё, Сер-
гей Меняйло куыд фёбё-
рёг кодта, афтёмёй Ирыс-
тон диссаджы бёстё у.
"Уым райгуырынц стыр му-
зыканттё, зынгё ахуыр-
гёндтё, фысджытё, дох-
тыртё, педагогтё, олимпаг
чемпионтё... Мах сёрбёр-
зонд стём нё уарзон рес-
публикёйё ёмё уын
зёрдиагёй радзурдзыстём
Ирыстоны тыххёй, базонгё
уё кёндзыстём йё алё-
мёты ёрдз ёмё йё
уазёгуарзаг адёмимё",
— бафиппайдта Сергей
Меняйло.
Цёгат Ирыстоны презен-

тацийы архайдтой Страте-
гион хъёппёристы агента-
ды генералон директор
Светланё Чупшева, ком-
пани "Кавказ.РФ"-йы гене-
ралон директор Андрей
Юмшанов, Евгений Вахтан-
говы номыл мёскуыйаг ака-

демион театры директор
Кирилл Крок ёмё иннё
кадджын уазджытё.
Уыцы бон Цёгат Ирысто-

ны экспозици бабёрёг
кодтой республикёйы раз-
дёры сёргълёуджытё
Дзасохты Алыксандр,
Мамсыраты Таймураз
ёмё Битарты Вячеслав
дёр. Фёстёдёр уыдон
республикёйы ныры раза-
монёг Сергей Меняйлоимё
сарёзтой цыбыр пресс-
конференци журналисттён.

Ирыстоны боны програм-
мёйы мадзёлттён сё цы-
мыдисагдёр, ёнёмёнг,
сси ирон чындзёхсёв. 
Форум "Уёрёсе"-йы

уазджытён уыд ирон рё-
сугъд ёгъдауимё базонгё
уёвыны фадат. Нё экспо-
зицийы фёзуаты ёртё
чъири ёмё бёгёныйы
кёхцимё ракуывтой дыууё
ёрыгон уды — Хетёгкаты
Константин ёмё Хъар-
данты Анжеликёйы амон-
дён. Фембёлды архайджы-
тё экспозицимё ёрбацё-
уёг адёмён равдыстой
ирон чындзхасты ёгъдау.
Мёскуыйы ЗАГС-ы минё-
вёрттё та Константин ёмё

Анжеликёйён сарёзтой
къайады паддзахадон ре-
гистраци. 
Ёрыгон бинонтён арфё-

тё ракодтой Сергей Меняй-
ло ёмё форум "Уёрёсе"-
йы дирекцийы минёвар
Анастасия Звягина.
Уыцы бон Цёгат Ирысто-

ны разамонёгён уыд цал-
дёр хъуыддаджы фембёл-
ды дёр. Афтё, уыдоны ар-
хайджытё уыдысты Бело-
руссийы Ёххёстбарджын
минёвар Уёрёсейы Феде-

рацийы Дмитрий Крутой,
Ёфснайён банчы хуссар-
ныгуылёйнаг хайады сёр-
дар Анатолий Песенни-
ков, паддзахадон корпора-
цитё "ВЭБ.РФ", "ДОМ.РФ"
ёмё ёндёр ведомствётё
ёмё компаниты минё-
вёрттё. Уыдонимё Сергей
Меняйло бёстон ёрдзырд-
та дарддёры ёмгуыстадыл,
иумёйаг проекттё царды
рауадзыныл.
Цёгат Ирыстоны боны

иннё мадзёлттё цыдысты
суанг изёрмё. Тематикон
лекцитё, культурё ёмё
спорты зындгонд архай-
джытимё фембёлдтытё,
мастер-класстё регионы
экспозицийы уазджытён

фадат радтой республикё
хуыздёр базонынён, йё
ахсджиагдёр удварнон
хёзнаты тёваг банкъары-
нён.
Республикёйы боны

программё барёсугъд код-
той адёмон кёфтыты пад-
дзахадон ансамбл "Алан",
зарёггёнджыты къорд
"Фидён", Цёрикъаты Фе-
ликс ёмё иннё коллек-
тивтё ёмё хицён артист-
тё...
Уыимё, дунеон форум-

равдыст "Уёрёсе" дард-
дёр йё куыст кёны. Ёп-
пёт уёрёсейаг регионтё
ёмё егъаудёр паддза-
хадон корпорациты экспо-
зицитё нырма бирё цымы-
дисаг ёрмёджытёй барухс
кёндзысты форумы уаз-
джыты зёрдётё. Цёгат
Ирыстоны равдыстытё
ёмё презентациты фонды
минёвёрттё "Рёстдзи-
над"-ён куыд радзырдтой,
афтёмёй регионы экспо-
зици йё куыст адарддёр
кёндзён сёрмагонд пъла-
ны бындурыл.

Ёрмёг бацёттё 
кодта СЛАНТЫ Аслан

Абоненттён ёххёстгонд
сын лёггёдты тыххёй
фиддонтё фидыны фадат
кёй фёрцы уыдзён, Дон-
ифтонгад ёмё канализа-
цийы республикон куыст-
уат ахём мобилон уёлёф-
туан "Вода Онлайн" ску-
сын кодта ёмё ныр цё-
гатирыстойнёгтён ис ацы
уёлёфтуаны ёххуысёй
доны тыххёй фиддонтё
бафидыны бар.

Уёлёфтуан мобилон
ифтонггёрзтём раивён
ис платформё IOS ёмё
Android-ёй. Цыфёнды ка-
ры пайдагёнджытё хуы-
мётёджы интерфейс ра-
хатдзысты. Уёлёфтуаны
тыххёй ёппёт хабёрттё
бакёсён ис фыст водаон-
лайн.р.ф.-йы.
Уёлёфтуаны ёххуы-

сёй адёймагмё ис: 
— фиддонты уавёр

сбёлвырд кёныны бар; 
— доннымайёнты бё-

рёггёнёнтё барвитыны
бар;

— банкон картёйы ёх-
хуысёй онлайн уагёй до-
ны тыххёй фиддонтё ба-
фидыны бар.
Уёлёфтуанёй пайда

кёнын райдайынён адёй-
маджы хёс у, хи бёрёг-
гёнёнтё ёмё хи хыгъды
номыр бацамонгёйё, хи
срегистраци кёнын. Ре-
гистрацийы фёстё пай-
дагёнёгмё уыдзён уё-
лёфтуаны ёппёт гёнён-
тёй пайда кёныны бар.
Ныртёккё Ёрыдоны

ёмё Кировы районты,
стёй Дзёуджыхъёуы або-
ненттён ис уёлёфтуанёй
пайда кёныны фадат,
Мёздёджы районы ёмё
Беслёны абоненттён та
уёлёфтуан цёттё кё-
нынц.

ОсНова

Цёгат Ирыстоны Бон — 
форум "Уёрёсе"-йы 

Нырыккон 
технологитё

Уёлёфтуаны
ёххуысёй

У
ё бонтё хорз
ёмё уыл хъёл-
дзёг бонтё кё-

нёд, зынаргъ редакцийы
кусджытё! Ёз дён ирон
чызг. Цёрын Ёрыдоны.
Ёгёрон уарзтёй уарзын
мё чысыл райгуырён
бёстё, мё мадёлон ёв-
заг. Уарзын нё ирон газет
"Рёстдзинад". Мё нана
мын ёй бауарзын кодта.
Тынг зёрдиагёй кёсын,
йё фёрстыл цы бирё цы-
мыдисаг ёмё мидисджын
ёрмёджытё фыст вёй-
йы, уыдон. Ёмё мён дёр
бафёндыд ныффыссын
мё мыггаджы куырыхон
хистёртёй иу, Ирыл ау-
дёг Уататы Зелимы тых-
хёй. 
Ирыстон лёгау-лёгтёй

цух никуы уыд. Алы заман-
ты дёр дзы райгуыры
ахём лёгтё, кёцытё
ёнёхъён адёмён дёр
ныфс свёййынц, сё ныха-
сы вёййы уёз, ёгъдау
ёмё фарн. Ахёмты фё-
хонынц Фыдыбёстёйы,
йё адёмы сёрхъуызой. 
Зелим райгуырд ёмё

схъомыл Ирыстоны рагон-
дёр ёмё фёрнджындёр
хъёутёй иуы — Зёронд
Бётёхъойыхъёуы, ирон-
дзинад, ирон фарныл
къём абадын чи нё уагъ-
та, ахём зёрдёхёлар,
цёстуарзон, фёллой ёмё
адёмуарзон бинонты
‘хсён. Дзёвгар фёхай-
джын йё ныййарджыты
фарнёй. Йё фыды уёзё-
гёй рахаста ирон ёгъдау,
цёры рёсугъдёй, йё фы-
дёлтёй сёрыстырёй,
ёмё йё уый кёны базыр-
джын, дётты йын рёстёй
цёрыны ёмё фёллой
кёныны тых. Никуы бахё-
лёг кодта ёвёлмон цар-
дыуагмё. Ёнёуынон ын
сты царды ёнёрастдзи-
нёдтё, мёнгард ёмё

фёлитой митё. Зелим ни-
куы агуырдта ёмё агуры
лёгъз фёндёгтё. Цавёр-
фёнды цёлхдурты сёрты
дёр ахизы уёндонёй,
ныфсджынёй. 
Уымён ёвдисён сты

1992 ёмё 2008 азты исто-
рион цаутё. Зелим, йё
хёстон фыдёлтау, раззаг-
дёртимё ёрлёууыд тых-
гёнёгён ныхкъуырд рат-
тынмё. 1992 азы Ирысто-
ныл лёгёвзарён рёстёг
куы скодта, нё сыхёгтё
нём гёрзифтонгёй куы
‘рбабырстой, уёд Зелим
йёхи хуызён сёрён-
гуырдтимё ёрлёууыд
цардёй мёлёты ‘хсён
тохы. Ёмё нё фёцудыд-
той, бахъахъхъёдтой фы-
дёлты уёзёг. Уёдё нё
хуссайраг ёфсымёртё
2008 азы тёссаг уавёры
куы бахаудысты, уёд цы
стыр лёгдзинад ёмё уар-
зондзинад равдыста, уый
та ницавёр барёнтёй
сбарён ис. Зелимён адё-
мы сёрибардзинад ёмё
рёстдзинад сты хи цар-
дёй зынаргъдёр. Кёй
зёгъын ёй хъёуы, ёппёт
уыдётты тыххёй  хорзёх-
джын ёрцыд кадгёнён-
тёй — ордентёй, майдан-
тёй. Фёлё мё номдзыд
ёфсымёр ёппётёй
стырдёр кадгёнёныл ны-
майы адёмы ёууёнк. 
Уёдё Донецк ёмё Лу-

ганскы адёмы сёрибара-
дыл дёр зёрдиагёй ар-
хайдта ёмё архайы. Йё
номёй фёбузныг ис ёп-
пёт Ирыстон дёр.
Зелим йё арф ёнкъа-

раг зёрдёйё алкёуыл-
дёр ёмё алцёуылдёр
ёххёссы. Адёмуарзон
кёй у, уымён та ёвдисён
— ёххуыс бакёнынмё
кёдфёнды дёр цёттё
кёй у. Адёмы хъёздгуы-
тё ёмё мёгуыртыл нё

дих кёны. Тынгдёр
баузёлы ёвёрёз адё-
мыл. Уымён ёй рав-
зёрстой РЦИ-Аланийы
Парламенты фёндзём
ёмё ёхсёзём рав-
зёрстыты депутатёй.
Кёддёриддёр тыхсы
адёмы лыггёнинаг фарс-
татыл, ёххёст сын кёны
сё куырдиёттё. 
Кёфты мёйы 6-ём бон

"Иры Стыр Ныхас"-ы коор-
динацион советы уёнгтё
дёр ёй ёмхуызонёй уы-
мён равзёрстой сёхи-
цён сёрдарёй. Мё хъуы-
дымё гёсгё, ёрмёст
Зелимы хуызён, йё туджы
ирондзинад кёмён
ахъардта, адёмыл ёнувыд
чи у, ахём куырыхон зон-
ды хицауы бон бауыдзён
нё удварны хёзнатё, ма-
дёлон ёвзаг ёмё тради-
цитё бахъахъхъёнын. Мё
мыггаджы куырыхон хис-
тёр Зелимён зёрдиаг ар-
фё кёнын йё ног кад-
джын бынаты тыххёй. Мё
зёрдё йын зёгъы фидар
ёнёниздзинад ёмё стыр
ёнтыстдзинёдтё!
Абон ёз мё царды

фёндагыл фыццаг къах-
дзёфтё кёнын.  Нё зо-
нын, хъысмёт мын цавёр
фёлварёнтё цёттё кё-
ны, уый, фёлё фидарёй
зёгъын, цыфёнды уавёр-
ты дёр мё царды мёсыг
кёй амайдзынён, мё
хъёбатыр хистёрау, рёс-
таг ёмё сыгъдёгзёр-
дёйё. Ёппёт хъарутёй
дёр архайдзынён, цё-
мёй Уататы мыггагён, мё
уарзон, мё райгуырён
Ирыстонён Зелимы хуы-
зён басгуыхон кадгёнёг
кёстёрёй.

УАТАТЫ Кристинё,
Ёрыдоны 4-ём 

скъолайы 2023азы
рауагъдон

Зёгъём, ацы аз республикёйён сбёлвырд кодтой
606 адёймаджы бёрц квотё. Ныридёгён 565 адёй-
маджы ахуыр кёнын райдыдтой.

— Ахуырад рай-
сёг ёртёсёдё
нёуёдз адёйма-
гёй дыууёсёдё
фараст кусын рай-
дыдтой, науёд та
профессион ёфти-
аджы хъалонён
гёххёттытё са-
рёзтой. Ахуырады
архайынц мёнё
ахём адёймёгтё:
фёндзай азёй
фылдёр кёуыл
цёуы, уыдон; ёртё
азёй кёстёр  сы-

вёллонмё зилыны фёдыл отпусчыуёвёг ёмё авд
азёй кёстёр сывёллон кёмён ис, ахём нёкусёг
сылгоймёгтё; ёртын фондз азёй кёстёр фёсивёд:
ёгуыст адёймёгтё, стёй, куыстёй арвитынёй тёссаг
кёмён у, ахёмтё, — загъта ведомствёйы минёвар.
Фиппаинаг: адёмён ахуырад амонынц национ про-

ект "Демографи"-мё хауёг федералон программё
"Куыст дёттынён ахъазкёнынад"-мё гёсгё.

ХЪОЦЫТЫ Альбинё

Федералон программё

Профессион ахуырад
Цёгат Ирыстон ёххёст кёны адёмы хицён

къордтён уёлёмхасён профессион ахуырад
радтыны фёдыл мадзёлттё.

Бёрёгбоны фёткмё
гёсгё, ахуыргёнёндоны
актон залы равдыстой кон-
церт. Дзыллон мадзалмё
ёрбацыдысты нё респуб-
ликёйы национ политикё
ёмё ёддагон бастдзинёд-
ты министры фыццаг хёди-
вёг Андрей Бессонов,
Хёлардзинады хёдзары
директор Александр Охот-

ников, бёстёйы Ёхсёна-
дон палатёйы уёнг, змёлд
"Нё Ирыстон"-ы сёрдар
Лагкуты Вячеслав, "Хёс-
тон ёфсымёрдзинад"-ы
цёгатирыстойнаг хайады
разамонёг Басаты Вале-
ри ёмё ёндёртё.

— Фарёстём декабры
нё бёстё бёрёг кёны
Уёрёсейы Хъёбатыры бон,
Уёрёсейы хъёбулты хъё-
батырдзинады азфыстмё

ёнусмё кёй нёмттё хаст
ёрцыдысты, амынд бон уы-
цы адёмён стыр кад кё-
нём. Канд хёсты быдыры
нё, фёлё фёсчъылдымы
дёр сгуыхтдзинёдтё чи
ёвдыста, патриотты чи
хъомыл кодта, стёй, бархи-
онтёй архайгёйё, адё-
мён чи ёххуыс кодта, уы-
донён бузныг зёгъём. Ацы

адём нымад сты нё
цытджын Райгуырён бёс-
тёйы ёнцойыл, — ныхас
кёнгёйё, загъта медкол-
леджы директор Реуазты
Таймураз.
Фембёлды кёрон ём-

бырды архайджытё Хъёба-
тырты кадён ссыгътой
номарён мыдадзын цы-
рёгътё.

САУТЁТЫ Тамилё

Фембёлд

Хъёбатырты
кадён

Цёгат Ирыстоны медицинон колледж ёмё Адёмты
хёлардзинады хёдзар иумё сбёрёг кодтой Уёрё-
сейы Хъёбатыры бон.

Финансты министры
хёстё рёстёгмё ёх-
хёстгёнёг Исахъты
Олег ёркёсын кодта ацы
азы ёмё  2024-2025 азты
бюджеты ивддзинёдтём.
Ахём уынаффё  ёнё-

мёнг райсын хъёуы, цё-
мёй сёйраг финансон до-
кументы разына, федера-
лон бюджет ёмё
Фёзуётты рёзты фондёй
республикёйён уёлём-
хасён фёрёзтё лёвёрд
кёй ёрцыд, уый. 

— Афёдзы мидёг акти-
вон куыст цёуы республи-
кёмё фёрёзтё ёрбаз-
дахыны тыххёй. Уыимё —
федералон бюджетёй дёр.
Республикёйы Сёргълёу-
уёг Сергей Меняйло фе-
дералон центримё куыд
баныхас кодта, афтёмёй
ацы аз мах уёлёмхасён
райстам 5 миллиард сомы.
Уыцы фёрёзты ёххуысёй
сифтонг кодтам медици-
нон уагдёттё ёмё ахуы-
рады инфраструктурё,
фёахъаз сты спорты
объекттё саразын ёмё
бындуронёй рацаразы-
нён, хъёууон хёдзара-
дён ёххуыс ёмё фён-
дёгты хызёджы рёзтён.
Уымёй уёлдай ма фётых-
джындёр кодтам адёмы
кёлёддзаг цёрёнуёттёй

ног фатертём раивыны
куыст, фёногдёр кодтам
ёхсёнадон транспорты
парк ёмё ёмё дарддёр
архайём коммуналон
и н ф р а с т р у к т у р ё й ы
рацарёзтыл. Хорзёрдём

ивддзинёдтё фёзынд нё
адёмы цардыуаджы ёп-
пёт къабёзты дёр, —
фёбёрёг кодта Дзанайты
Барис.
Афтё ма ацы азы бюд-

жетмё хаст ёрцыдысты
хицён ивддзинёдтё.
Исахъты Оледжы  куырди-
атмё гёсгё Ёрыдоны ра-
йонён республикёйы
бюджетёй радтой ёххуыс
2 милуан сомы, цёмёй
банывыл кёной Кировы
ёмё Къостайыхъёуы
сывёллётты спортивон
фёзтё. Министрты каби-
нет йемё сразы ис. Дза-
найты Барис бахахх кодта,
Цёгат Ирыстоны Хицауа-
ды оргёнтё кёй архай-
ынц районтён ёххуыс
радтыныл, уымё гёсгё
фёрёзтё Ёрыдоны райо-
нён ёнёмёнг лёвёрд
ёрцёудзысты.
РЦИ-Аланийы арёзтад

ёмё архитектурёйы ми-
нистры хёдивёг Тебиаты
Аслан ёркёсын кодта
ацы аз Евгений Вахтанго-
вы номыл Уырыссаг акаде-

мион театры реставрацион
куыстытён 4 милуан сомы
радих кёныны фарстамё.

— Уырыссаг театр у нё
республикёйы культурон
объектты сёйрагдёртёй
иу. Ацы бон фарста куы
алыг кёнём, уёд ацы азы
реставрацион куыстытё
кёронмё ахёццё уы-
дзысты. Къёпхёнгай ин-
нё уагдётты фарстатё

дёр лыггонд цёуынц.
Куыст сыл цёуы, куыд фе-
дералон, афтё республи-
кёйы ёмвёзады дёр.
Ёрмёст ацы аз культу-
рёйы 13 объектты куысты-
тыл хардзгонд ёрцыд,
ёмтгёй райсгёйё, 730
милуан сомёй фылдёр.
Фидёны аз дёр уыцы ар-
хайд дёлдёр не 'руадз-
дзыстём, — загъта Дзан-
айты Барис.
Цёгат Ирыстоны Хи-

цауад ныффидар кодта
социалон-демографион
къордтён 2024 азён иу
адёймагён фёцёрыны
ёппынкъаддёры бёрц.
РЦИ-Аланийы Хицауады

Сёрдары фыццаг хёди-
вёг Ёгъуызарты Мурат
ёмбырды архайджыты
размё рахаста, Алагиры,
Ёрёфы, Кировы ёмё Го-
рётгёрон районты зёххы
хёйттё хъёууонхёдзара-
донёй,  сёрмагондёй
хъахъхъёд цы фёзуёттё
ёмё объекттё  цёуынц,
стёй промышленносты,

энергетикё, транспорт
ёмё ёндёр нысаниуёг
кёмён ис, уыдоны  уёл-
дай хъахъхъёныны тёлм-
мё раивыны уынаффёйы
проект.

— Хицауады 'рдыгёй
ахём ёххуыс ратдзён фа-
дат бирё проекттё царды
рауадзынён. Абон туриз-
мы къабазы рёзтыл, ин-
вестортён аккаг уавёртё
аразыныл  кусын хъёуы.
Ацы аз иу категорийё ин-
нёмё раивтам 30 зёххы
хайы. Афтёмёй республи-
кёйы фёзуаты  региона-
лон ёмё федералон
программётём гёсгё
аразём куыстадон ёмё
а г р о п р о м ы ш л е н н о н
объекттё, фёндаггёрёт-
ты лёггёдтё дёттёг сер-
вис, туристтён цымыдисаг
тёлмытё гом кёнём. Уый
руаджы та нём ног куысты
бынёттё фёзыны, ахъаз у
субъекты рёзтён, — загъ-
та РЦИ-Аланийы Хицауады
Сёрдар. 
Республикёйы исбона-

дёй Рахизфарсы районы
исбонадмё лёвёрд ёр-
цыд Беслёны автостан-
цёйы фёзуат. Ахём про-
ект ёмбырды архайджы-
тён сфидар кёнынмё ра-
хаста Цёгат Ирыстоны
паддзахадон исбонад
ёмё зёххы ахастдзинёд-
ты министр Тедеты Рус-
лан. Районы хицауадён
фёдзёхст ёрцыд Беслё-
ны автостанцёйы куыст
банывыл кёныны  фарста-
мё лёмбынёг ёркёсын.
Хицауады Сёрдар загъта,
ныр къорд азы йё сёйраг
куыст чи нал кёны, уыцы
автостанцёйы "ног цард"
бауадзын,   цёлхдуртё та
аиуварс кёнын хъёуы.
Ёмбырды архайджытё

ма ёркастысты кадрты
фарстамё дёр. Афтё,
ёнёниздзинад хъахъхъё-
нынады министры хёди-
вёгёй фидаргонд ёрцыд
Темырты Карен, Нымё-
цон рёзты комитеты сёр-
дары хёдивёгёй та —
Калоты Амур.

РЦИ-Аланийы
Сёргълёууёджы 
ёмё Хицауады
пресс-службё 

Хицауадёй

Цёгат Ирыстоны министрты кабинет РЦИ-
Аланийы Хицауады ёмбырды ДЗАНАЙТЫ Барисы
разамындёй социалон-экономикон къабазы сфидар
кодта къорд вазыгджын уынаффёйы.

Вазыгджын уынаффётё —
адёмы хорздзинадён

Фыссынц "Рёстдзинад"-мё

Лёгау-лёг

Дзёуджыхъёуы адми-
нистрацийы сёргълёууёг
Милдзыхты Вячеславы
ныхасмё гёсгё, горёт
аив кёныны хъуыддаджы
спайда кёндзысты фа-
роны рёсугъдгёнёнтёй.
Горёты фёзындзысты
цыппар ног аивгонд бына-
ты: Китайаг фёзмё 'ввахс
ран, Павленкойы уынджы,
стёй Хуссайраг ёмё За-

воды поселокты. Вахтан-
говы аллейы раз фистёг
бёлццётты хидмё 'ввахс
ран фёз дёр срёсугъд
кёнынмё хъавынц.
Дзёуджыхъёуы адми-

нистрацийы хъусынгёни-
нагмё гёсгё, ацы аз го-
рётмё ёрбаласдзысты
15 ногазон наз бёласы.

ГУГКАТЫ Жаннё

Бынёттон хиуынаффёйад

Аивгонд ёрцёудзысты
Ног азы бёрёгбоны агъоммё Дзёуджыхъёуы

40 бынатёй фылдёр аивгонд ёрцёудзысты.

Тёрхонадон ёмбырды рёстёг Дзёуджыхъёуы
Терчыфалейы районы прокуратурё бынёттон 54-аз-
дзыд нёлгоймагыл арёзт уголовон хъуыддаджы
паддзахадон зылынкёнынадыл сразы.
Ацы нёлгоймаджы аххосджын кёнынц Уголовон

кодексы 157-ём статьяйы 1-ём хайы ("Тёрхондоны
уынаффё халгёйё, ныййарёг цалдёр хатты ёнё
ахсджиаг ёфсёнттёй ёнахъом сывёллоны хъомыл
кёнынён фёрёзтё нё фиды") амынд фыдракёнд
саразынёй.
Куыд рабёрёг, афтёмёй тёрхондоны уынаффё-

мё гёсгё, нёлгоймаджы фёцух кодтой ныййарё-
джы бартёй ёмё йё фырт цалынмё схъомыл уа,
уёдмё дзы алименттё бадомдтой, фёлё цалдёр
мёйы дёргъы нёлгоймаг сывёллоны хъомыл кёны-
нён фёрёзтё фидынёй йёхи тылиф кодта.
Паддзахадон зылынгёнёджы хъуыды нымай-

гёйё, тёрхондон аххосджын адёймагён рахаста 6
мёйы дёргъы растгёнёг куыстытё ёххёст кёныны
тёрхон, мызды 5 проценты паддзахады пайдайён
уромгёйё.

Юлия КОЛЛЕГОВА

Барад

Алименттё нё фыста

Нё интервьютё Цардёй ист хъуыдытё

Фыссынц "Рёстдзинад"-мё  

— Барис, афёдзы райда-
йёнёй нырмё цавёр социа-
лон-экономикон ёнтыстытё
бафтыд уё къухы?

— Нё районы администра-
цийы ёрвылбоны архайд у, цё-
мёй нё цёрджыты царды уа-
вёртё кёной бонёй-бон хуыз-
дёр, райрёза ёмё фёнывыл-
дёр уа сё социалон уавёр.
Абон хуымётёг рёстёг нёу.

Сёрмагонд ёфсёддон операци
кёй райдыдта нё паддзахад,
уый фёзынд адёмы цард ёмё
куысты фёткыл. Уёрёсейы ных-
мё ныгуылёйнаг паддзахёдтё
цы санкцитё ныффидар кодтой,
ёргътё хёрдмё кёй ссыдысты,
уый царды уавёртыл, кёй зё-
гъын ёй хъёуы, хуыздёрёр-
дём нё фёзынд. Фёлё уёд-
дёр тырнём размё, архайём,
цы бёрнон хёстё нын бабар
кодтой, уыдон, куыд ёмбёлы,
афтё ёххёст кёныныл, ёмё
нын бирё цыдёртё бантыст.
Уымё гёсгё уал, фыццаджы-
дёр, зёгъдзынён, Уёрёсейы
цы ног регионтё фёзынд, сёр-
магонд ёфсёддон операцийы
архайджытё ёмё  сё бинон-
тём цы хъусдард ёрцыд, уым
кёй ис районы бавёрён дёр.

Нё районы алы фёллойадон
къабёзты кусы 15200 адёйма-
гёй фылдёр, уыдонёй эконо-
микон къабазы — авд минмё
хёстёг. Нё район рагёйдёр
уыд хъёууонхёдзарадон. Бёс-
тондёр уый тыххёй зёгъдзы-
нён. Нё алы хъуыддаг дёр баст
у зёххимё. Уый абон уёрст у
иууылдёр. Ис нём 90 хъёууон-
хёдзарадон куыстуаты, 205 —
индивидуалон амалхъом адём
ёмё арендатортё, 6643 — хи
ёххуысадон хёдзарёдтё. Уы-
мёй уёлдай ма районы ис 200
дуканийё фылдёр, салонтё
ёмё афтё дарддёр.
Фарон нё хоры тыллёг уыд

60103 тоннёйы, ацы аз — 93663.
Халсартё Кировы районы фарон
сёмбырд кодтой 1921 тоннёйы,
дёргъвётин рёстёг ёнёкъёв-
да ахаста ёмё хуымзёххытё
бахус сты. Ацы аз та халсарты
тыллёг у 1385 тоннёйы бёрц,
уый баст у уыимё, ёмё халсар-
тё раздёр цы зёххытыл тыд
цыдысты, уыдоны нымёц
фёкъаддёр, сё хицёуттё дзы
ёндёр культурётё ныссагътой.
Фёфылдёр сты дыргъдёттё.
Кёд фарон ахстой 1269 гектары,
уёд ацы аз та сты 1300. Уымё
гёсгё дыргъты тыллёг дёр
фёфылдёр ёмё у 9317 тон-
нёйы.
Фос цы хёдзарёдтё дарынц,

уыдонён дёр сё куыст размё
цёуы. Стурвос фарон ёдёппёт
уыд 1358 сёры, ацы аз та сыл
бафтыд_дыууё хаттёй фылдёр
— 3255. Лыстёг фосы дзугтё
дёр фылдёр кёнынц. Рёзы
дзидза ёмё ёхсыры ёрконд
дёр. 

— Цавёр федералон
программёты архайут ёмё
архайдзыстут? 

— Архайём, нё хъарутё, нё
гёнёнтё куыд амонынц, афтё.
Капиталон арёзтад ёмё архи-
тектурёйы  архайём пад-
дзахадон ёмё муниципалон
программёты. Уыдонёй иу —
"Хъёууон фёзуётты
иумёйаг райрёзт". Ацы пад-
дзахадон программёйы ёххуы-
сёй раздёр сцалцёг кодтам Ел-
хоты доны хётёлтё. Ацы аз та
ивынц доны хётёлтё Змейкё,
Комсомольск ёмё Кёрдзыны.
Ацы программёмё гёсгё ма
арёзт ёрцыд авд цёрёнуаты
СПК "Де-Густо"-йы кусджытён.
Ацы хёдзёртты ёрбынат код-
той, ёндёр районтё ёмё
хъёутёй ардём цы кусджытё
ёрцыд фёллой кёнынмё, уы-
доны бинонтё.
Ёндёр паддзахадон програм-

мё "Горётаг хёрзвадат
уавёртё саразын"-ы руаджы
бындуронёй барёвдз кодтам
ёртё ёхсёнадон бынаты. На-
цион проект "Ёдас ёмё
хёрзхъёд фёндёгтё" радта
фадат ёртё ёмё ёрдёг кило-
метры соса фёндёгтыл асфальт
ногёй сёвёрын.

— Районы экономикёйы
сёйраг бынат ахсы хъёууон
хёдзарад. Куыд цёуынц уы-
цы къабазы уё хъуыддёгтё?

— Афтё зёгъён ис, ёмё нё
район сёйрагдёр хъёууон хё-
дзарадёй цёры, нё куыстытё
иууылдёр зёххимё баст сты.
Газеткёсджытё йё хорз зо-
нынц, зёгъём, "Де-Густо" рес-
публикёйы раззагдёртыл
нымад кёй у, уый. Йё
сёргълёууёг Дзиццойты Ри-
мёйы  арёхстджын разамынды
руаджы сё куыст у стыр ар-
фёйаг.

Нё фёсивёд дёр фос дары-
ны хъуыддагмё се 'ргом
здахынц. Ис нём алыхуызон
программётё, стёй социалон
контракт кёй хонынц, уый дёр.
Архайынц уыдоны руаджы, фё-
лё фылдёр сёхи хъарутёй.
Ёрмёст фос дарыны хъуыд-
даджы нё, фёлё ма дзы чи-
дёртё хъёрмуёттё дёр са-
рёзта, кёмё халсартё ис, кё-
мё та — гагадыргътё.
Цалдёр азы размё нём сы-

рёзт, ныр хъуыстгонд чи у, уыцы
ног фирмё  "Остров Аква-куль-
турё". Уыдон сарёзтой Кёр-
дзын ёмё Хъахъхъёдуры ‘хсён
туацъёйы балер кёсаджы
хёдзарад. Инвестицитё дзы
миллиарды онг сёвёрдтой. Ныр
та сём, кёсаг ёлхёнджытём
цёмёй хуыздёр хёццё кёна,
уый тыххёй цех дёр фёзынд.

Ацы фирмёйы руаджы фёзынд
сёдёмё ‘ввахс кусён бынаты,
ёмё дзы фёллой кёнынц
хёстёгдёр хъёуты цёрджытё.
Кёсаджы куыст ма кёнынц "Ра-
дужная форель" ёмё ёхсёнад
"Русь Агро" дёр.
Уёлдёр дзырдтон дыргъдёт-

ты тыххёй, ёмё ма бафтаудзы-
нён, "Де-Густо"-йё уёлдай ма
зёрдиагёй кёй архайынц ён-
дёр хёдзарёдтё дёр. Уыдон
сты "Нива" ёмё "Гарден".
Амалхъом Дудиаты Уырызмёг
ёхсёз гектарыл ныссагъта фёт-
къуы бёлёстё. Уымёй уёлдай,
кёронмё фёхёццё кёны,
дыргътё кём нё сёфдзысты,
ахём ёфснайёны арёзтад.

— Куыд зонём, афтёмёй
архайут ёрмёст республи-
кёйы нё, фёлё федералон
конкурс "Хуыздёр хъёу"-ы
дёр. Фёстаг рёстёг уё

къухы цавёр ёнтыстытё
бафтыд?

— О, ацы конкурсты тынг ён-
тыстджынёй архайём. Нё ра-
йоны хъёутё Елхот, Комсо-
мольск, Иран, Ставд-Дуртё кон-
курс "Хуыздёр муниципалон
архайд"-ы цалдёр азы дёргъы
уыдысты хуыздёрты ‘хсён. Ком-
сомольск ёмё Иран алы номи-
нациты уыдысты уёлахиздзаутё
суанг федералон уагыл дёр.
Ацы аз дёр та тынг бакуыстой
сё проекттыл, ёнхъёлмё кё-
сём конкурсы фёстиуджытём.
Республикон конкурс "Хуыздёр
хъёу"-ы Комсомольск бацахста
2-аг бынат. Хъёуты хицёуттё
Уаниты Хъазыбегён  (Ставд-
Дуртё), Дзуццаты Эльбрусён

(Змейкё), Аулохты Валерийён
(Комсомольск) сё архайд цёр-
джытимё тынг ёнгом у. Ёрё-
джы Аулохы-фырты ахуыдтой
Мёскуымё. Уым, Президенты
Академийы паддзахадон управ-
ленийы уёлдёр скъолайы арёзт
ёрцыд "Школа мэров". Валери
уым йё фёлтёрддзинад рапа-
рахат кодта, стёй йёхицён дёр
ног зонындзинёдтё райста. Нё
республикёйё уырдём хуынд
ёрцыд ёрмёстдёр Аулохы-
фырт.

— Уё районы стыр ёргом
здахут социалон фарстатём.
Афёдзы райдайёнёй нырмё
уыцы хъуыддаджы уё къухы
цавёр ёнтыстытё бафтыд.
Цы ма уын ис саразинаг?

— Нё районы ахуырады сис-
темёйы ис 10 иумёйагахуыра-
дон скъолайы, 13 — рёвдауён-
доны, 2 — фёсурокты уёлёмха-
сён куыст кём кёнынц саби-
тимё, ахём уагдёттё. 2022 азы

бындуронёй цалцёггонд ёр-
цыдысты Елхоты 2-ём ёмё
Кёрдзыны скъолатё, ацы аз —
Комсомольскы ёмё Змейкёйы
2-ём скъола. Районы скъолаты
ис, абоны домёнтём гёсгё
цалцёг кёнын кёй хъёуы,
ахёмтё: Ставд-Дурты, Ираны.
Ёппётёй зёронддёр та у
Даргъ-Къохы скъола, арёзт у
ивгъуыд ёнусы 20-ём азты.
Хъёуы дзы ног скъола. Уымёй
уёлдай, фёсурокты кём ар-
хайой сабитё, ахём агъуысты-
тё дёр нём фаг нёй.
Ёнёниздзинады къабазы кой

куы кёнём, уёд нё рынчындо-
ны хайёдтён сё фылдёр у цал-
цёггонд. Капиталон ёгъдауёй
базылдысты поликлиникёмё,
Кёрдзыны амбулаторимё. Ин-
нё хъёуты дёр амбулаторитё
ис.
Районы Культурёйы хё-

дзёрттё цалдёр азы размё
баиу кодтам. Сё разамонёг —
Хъазиты Дианё. Тынг зёрдё-
мёдзёугё ёмё ёнтыстджын у
сё архайд. Зёрдё сё райы.
Ног культурёйы артдзёстытё,
зёгъён ис, кусынц ёппёт
хъёуты дёр. Ираны ёмё
Даргъ-Къохы галуантё ацы аз
байгом кодтой ногёй сё дуёрт-
тё. Ацы фарста ма лыггёнинаг у
Змейкё ёмё Кёрдзыны. Ба-
цархайдзыстём уый аиуварс
кёныныл дёр.

— Муниципалон сёрмагонд
программё "Курдиатджын
сывёллон" ёххёстгёнгёйё
уын цы бантыст ёмё ма
дарддёр цёуыл кусдзыстут?

— Муниципалон сёрмагонд
программё "Курдиатджын сы-
вёллон" районы ёххёстгонд
цёуы  фондз азы дёргъы.
Программёйы иу къабазён уыд
сёрмагонд къамис. Къамисы
уёнгтё-иу сарёзтой ёркаст
ёмё-иу равзёрстой хуыздёр-
ты. Фондз азы дёргъы — фён-
дзай сывёллонмё хёстёг. Уы-
донёй алчидёр райста преми 5
мин сомы. Ныр уал програм-
мёйы ацы къабаз ёрёхгёдтам,
фёлё куыддёр нё уавёр амо-
на, афтё та ногёй скусдзён.
Программё дарддёр йё куыст
кёны. Абон лёмбынёгдёр
куыст цёуы, олимпиадёйы
змёлды цы сабитё архайынц,
уыдонимё.

— Зымёджы къёсёрыл
районы цёрёнуатон-комму-
налон хёдзарад куыд цёттё
у фёззыгон-зымёгон уавёр-
ты кусынмё?

— Цёрёнуатон-коммуналон
хёдзарад фёззыгон-зымёгон
уавёрты кусынмё у цёттё.
Тёвдгёнёнтё кусынц, куыд
ёмбёлы, афтё. Скъолатё,
рёвдауёндёттё, рынчындон
ёмё поликлиникё, кёльтурёйы
уагдётё — алы ран дёр у
хъарм. Районы ис 53 бирёфа-
терон хёдзары, уыдон дёр уа-
зёлттём сты цёттё.
Августы ёмбисёй фёстёмё

Кировы районы доны хётёлтё
баиу сты республикёйы донуа-
дзён ёмё донкалён куыстуати-
мё. Уый уёнгтё зёрдиагёй
февнёлдтой, сё бартём цы
хауы, уыцы куыстытём. Цалцёг-
гонд ёрцыдысты донцъирёнтё,
доны хётёлтё. Донцух ничиуал
у. Кёд хётёлтё ёнёнхъёлё-
джы атонынц, уёд сё тынг тагъд
бацалцёг кёнынц. 

— Куыд ёххёстгонд цё-
уынц республикёйы раза-
мынды амынддзинёдтё?

— Республикёйы разамынди-
мё нын арёх вёййы фембёлд-
тытё лёгёй-лёгмё дёр, ви-
деоконференцитё дёр. Цыдё-
риддёр нын бабар кёнынц, уы-
дон ёххёстгонд цёуынц афой-
надыл ёмё ёххёстёй. Нё
нысан у иу: адёмы цард
фёхуыздёр кёнын.

— Бузныг, Барис! Кёрон-
бёттёны ма дё газет "Рёст-
дзинад"-ён цы зёгъын фён-
дид?

Ныхас ныффыста 
КАСАТЫ Батрадз

Ёрджынарёджы 
зынгё ёнтыстытё

Республикёмё ёрбацёуёны, Ёрджынарёджы
быдырты, айтынг сты Кировы районы хъёутё ёмё
хёдзарёдтё. Куыд цёрынц абон районы фёллой-
гёнджытё, цавёр ёнтыстытё бафтыд сё къухы
афёдзмё, цы нысантё сём ис ёмё сё куыд ёх-
хёст кёндзысты фидёны, уый фёдыл нё уацхёс-
сёг фембёлд Кировы районы муниципалон сконды
сёргълёууёг НЁКУЫСАТЫ Барисимё, ёмё сём
рауад ахём ныхас:

Мё уарзон газет "Рёстдзинад"-ы кёсджытён
цы цау радзурынмё хъавын, уый уидёгтё цё-
уынц 1942 азмё. Уыцы рёстёг тугкалён

хёстытё цыдис Дзёуджыхъёуы бынмё. Медицинон
училищёйы рауагъдон Сихъоты Хъазыбеджы чызг Анто-
нинё райста пъавесткё, фыст дзы уыдис, ёвёстиатёй
ёфсёддон комиссарадмё ёрбацу, зёгъгё. 
Уырдыгёй чызджы арвыстой Дзёуджыхъёуы ёф-

сёддон госпитёлмё. Ёрвылбон ардём дёсгай цёф
сырхёфсёддонты ластой — афицертё ёмё рёнхъон
хёстонты — Цёдисы ёппёт адёмыхёттыты минё-

вёртты. Ёрыгон чызгён зын куыд нё уыд дыгай — ёр-
тыгай суткётё операцигёнён стъолы уёлхъус лёууын,
фёлё йё фёллад ницёмё дардта. Ёрмёст ын тынг
зын уыд, ёнёкёрон бирё цы цёф хёстонты ластой
госпитёлмё, уыдоны хъизёмёрттём кёсын. 
Иуахёмы куысты рёстёг фёци, афтё ёрбаластой,

уёззау цёф чи фёци, ахём хёстоны. Антонинёйы
хъустыл ёрцыд хирург ёмё ассистенты 'хсён ныхас:
"Солдат Дзусов мужественно перенес операцию, но мне
не нравится состояние его стопы. Как бы не пришлось
ампутировать". Уыцы ныхёстё фехъусгёйё, Антонинё
цёхгёр ныллёууыд: "Ампутаци не скёндзыстём! Фер-
вёзын ёй кёндзыстём! Салдат ёрыгон у, ёмё ахём
операци куы скёнём, уёд цёрёнбонты цёнкуылёй,
инвалидёй баззайдзён!"
Фондз боны фёстё лёппу йёхимё куы 'рцыд,  уёд

йё фыццаг ныхёстё уыдысты: "Ёз дён Дзусаты Мё-
хёмёты фырт Барис, мё мад — Асиат, ме 'фсымёр —
Ибрагим,  райгуырдтён Заманхъулы хъёуы".
Куы сдзёбёх, уёд тохы быдырмё раздёхт Дзусаты

хъёбатыр хёстон, ёмё йын Антонинё ницыуал ба-
зыдта йё дарддёры хъысмётён…
Ралёууыдысты ивгъуыд ёнусы ёхсайём азтё.

Хъайтмазты кёрты чындзёхсёвы хъёлдзёгдзинад йё
тёмёны бацыд. Хуынд уазджытимё уыд Сихъоты Анто-
нинё дёр йё хо Сёбётхъуаты Любёимё. Хъазты ас-
тёу иу бёзёрхыг нёлгоймаг, раст саджы фисынтыл
амад кёй фёхонынц, ахём, йё къахфындзтыл слёууыд
ёмё "Хонгё"-йы зёлтимё Антонинёмё ёрбакафыд:
"Ёз дён, йё къах алыг кёнын кёмён нё бауагътай,
уый — Дзусаты Мёхёмёты фырт Барис. Абонёй
фёстёмё мах дёуимё уыдзыстём хо ёмё ёфсы-
мёр". Уыдон уыдысты ёцёг ирон лёджы ныхёстё.
Куыд рабёрёг, афтёмёй Барис хёсты фёстё йё

цард баиу кодта йе 'мхъёуккаг чызг Ёрчъегкаты Розё-
имё.
Антонинё дёр йё амонд ссардта  Уёллаг Зёрёмё-

джы цёрёг Тегкаты Аврамимё. Дыууё бинонты хёлар-
дзинад ёхсай азёй фылдёр ахаста.

"Абонёй фёстёмё
мах — хо ёмё 
ёфсымёр"


Йёхицёй разы чи у, уы-

мён ёнцондёр у цёрын.
Фёлё йём ёдзух афтё
кёсы, цыма йын адём ак-
каг аргъ нё кёнынц. Ёмё
йё уыцы хъуыдыйы мёт
иудадзыг хёры. Мёсты
кёны, йёхиуыл нё кусы,
размё нё тындзы ёмё
мидбынаты цоппай кёны. 


Йёхицёй разы чи нёу,

уый ёдзух йёхиуыл кусы,
ёмё йын фылдёрёй-
фылдёр ёнтысы. Уёд-
дёр ём афтё кёсы, цы-
ма йын йё фыдёбонён
адём ёгёр стыр аргъ
кёнынц, ёмё йёхи хъары
уыдоны хъуыдыйы аккаг
суёвыныл. 


Ирон фынг бахёрын

ёмё бануазыны тыххёй
нёу — ёгъдауы тыххёй у.
Бёрёгбоны фынг та ёгъ-
дауы у уёлдай табуйаг.


Хъуыддагаразёгмё

дардёй кёсгёйё, фаутё
хёссын хёрз ёнцон у. 


Уавёртё лёмёгъ

адёймаджы сёхи хуызён
кёнынц. 


Адём наукон зонын-

дзинёдты цас арфдёр
ныгъуылынц, уыйбёрц се
'нкъарёнтёй, фарнёй,
удёй та мёгуырдёр кё-
нынц. 


Ирон адёймаг, кёй

уёрдоны бады, уый зарёг

кёныныл архайы ёмё йё
йёхи зарёг рох кёнын
райдыдта. 


Адём дзургё куыд

хорз ёмё мидисджын кё-
нынц, афтё кусгё дёр
куы кёниккой, уёд афон-
мё Антарктикёйы их-
тё дёр батайын кодта-
иккой. 


Хорз адёймаг адё-

мён — хёринаг.


Лёмёгъ хицау йё алы-

варс ёмбырд кёны, йё
ныхасён ын "о" чи кёна,
ахёмты. Хъуыддаг та
рёзы быцёуы хъуыдытё
кёрёдзийыл баргёйё.


Цымё цардёй цал

адёймаджы ацыд йёхи-
цён фыссёг ёнхъёлёй,
мё фёстё мын мё уац-
мыстё мё удёгасёй
зёрдиагдёрёй кёс-
дзысты хъуыдыимё?


Ёвзёр хорз никёй хо-

ны, хорз та ма ёвзёр-
тём дёр цыдёр хорздзи-
нёдтё агуры. 


Намысджын фыды ном

йё цотён адёмы зёрдё-
ты дуёрттё гом кёны,
фёлё йё бёрнондзинад
дёр стыр у. 

ЦГЪОЙТЫ Хазби 

(Уыдзён ма)

СЁБЁТХЪУАТЫ Фатъимёт, 
мыхуыры ветеран

Дзестелты Хъасполатён
уыд ёртё фырты: Дзахо,
Дзабо ёмё Цыцо (Георги).
Ёрвадёлтё — Цаги,

Дрис, Бурсыг, Мылсыг,
Гёппо, Дзаба, Бзи, Дзбо
ёмё Зиу уыдысты кёрё-
дзиуыл иузёрдион, ёнгом,
хорзёй сё фёзмыдтой
Куырттаты комы цёрджы-
тё, фёлё хёххон цард йё
домёнтё кодта, ёмё мыг-
гёгтё хицёнёй цёрыны
фёнд бакодтой.
Дзестелтён доны фёй-

нёфарс уыди сёрвёттё,
дзугтё ёмё цъёх уыгёр-
дёнтё. Бирё бинонтё
уыдысты, уёддёр куысты-
тыл не 'ххёссыдысты.
Афёдзы мыздыл фосён
йё иу хайён-иу баххуырс-
той лёскъдзёрён — фый-
йёуттё.

Иу изёр Хъасполы фырт
Дзабойы бинойнаг-ёфсин
ёрёвёрдта зокъотёй конд
хёринаг. Бахордтой ёхсё-
вёр бинонтё иумё, фый-
йёуттё дёр семё. Ёмё
ёвирхъау хабар, райсомёй
фыййёуттёй иу нал рай-
хъал — амард. Цавд-дуртау
фесты бинонтё: "Уёдё цы
кодта — махмё азым куы
'рхёссой…" Уёды рёстёг
зынтёй сбёрёг кёнён
уыд, адёймаг цёмёй
амард, уый.
Дзабо-иу арёх загъта:

"Фёлтау дзы мё бинонтёй
исчи куы фёрыстаид, кёд
зокъоты аххосёй амард,
уёд". Хёдзары хистёр
дзыназгё стыр мёты ба-
цыд: "Ныр нын Куырттаты
комёй ёрцёудзён лидз-
гё…". Ёмё, ёцёгдёр,
хабар афтё рауад. Уайта-
гъд адёмыл айхъуысти
фыдзёрдё дам-думтё:
"Уый та куыд?! Цёмёй йын
афёдзы лёскъ ма бафи-
дой, уый тыххёй мёгуыр
фыййауён фыдёзнаджы
ми бакодтой". Афтётё дзу-
рёг адём дыууё мыггаджы
бинонты ардыдтой кёрё-
дзийыл, скодтой сё ёнё-
аххосёй туджджынтё.
Дзабойы бинонтё, стёй

фыййауы бинонтён Куырт-
таты комы цёрыны фадат
нал уыд. Ёмё уёд дзырд-
дзёугё тёрхоны лёгтё
рахастой уынаффё, Дзес-
телты Дзабо ёмё ёфсы-
мёртё Дзахо ёмё Цыцо
куыд ныууадзой Хилачъы
хъёу, цёмёй Куырттаты
комы дарддёр мацыуал
фыдбылыз ёрцёуа дыууё
мыггаджы 'хсён, уый тых-
хёй.
Сыстадысты зёрдёрыс-

тёй Дзестелты бинонтё
ёмё ныууагътой сё фы-
дыуёзёг — Куырттаты ком.
Фёцыдысты Хъуды коммё,
Ганисы хъёумё. Хъуды ком
сё барёвдыдта уарзон ма-
дау, ёрбатыхта сё йё
фёлмён хъёбысы. Дзес-
телтё быхсаг, фёразон
адём разындысты. Ганисы

цёрёг адёмён уыдысты
уарзон ёмё алцёмёй
фёзминаг.
Ёрвадёлтё — Дзестел-

тё: Цёги, Дрис, Бурсыг,
Малсыг, Гаппо, Дзаба, Бзи,
Дзбо, Зиу баззадысты
цёргёйё Хилачъы хъёуы,
Куырттаты комы. 1825 азы
Ганисы цёрёг Дзестелтё
дёр ёмё Куырттаты комы
Дзестелтё дёр цёрёнбы-
натён равзёрстой Иры-
хъёу ёмё ГМТ-йы район,
фёстёдёр фидар бындур
скодтой Бётёхъойыхъёуы.
Мыггаджы фёсивёд уы-
дысты фидар, хъёбатыр.
Уёд дын иуахёмы

Дзестелты Зауыр хъёумё
ёрбацёйцыд бёхыл, ай-
хъуыста хъаугъа, топпы гё-
рёхтё. Уый абырджытимё
тохы Майрёмыхъуаты Дза-

бо бахаудта уынгёджы, йё
фос ын истой. Уёд Дзес-
телты Зауыр бадзуры: "Ёз
мё фыдён фыртён нё
райгуырдтён, сымах ар-
дыгёй куы ауадзон!” Ёмё
рахёцыд абырджытимё
тохы Дзабойы фарс. Гауыр-
тёй амардта авды, йёхё-
дёг дёр цёфтёй фёмард
ис уыцы ран. Фёмард Май-
рёмыхъуаты Дзабо дёр.
Иумё сыл скодтой зарёг.
Абон дёр Иры дзыллёйё
рох нёу сё хъёбатырдзи-
над.
Стыр хъёбатырдзинад

равдыста нё гыццыл мыг-
гаг Фыдыбёстёйы Стыр
хёсты дёр. Хёстмё дзы
ацыдысты: Димитр, Илья,
Аслёнбег, Бти, Руслан, Пы-
сыма, Алексей, Батырбег,
Гермён, Налики, Уырыс-
хан, Астемыр, Савели,
Алыкка… Бирётё дзы нал
сыздёхтысты сё фыдыуё-
зёгмё: Алыксийы фырт —
Бти, Сабайы фырт — Каз-
бек, Дзбойы ёртё фырты
— Сергей, Бати ёмё Алек-
сей, Руслан…
Хъасполаты фырты фырт

Димитр фёхёцыд хёстён
йё райдианёй кёронмё.
Сыздёхт йё хёдзармё
дзёбёхёй. Йё фырт
Аслёнбеджы хёст ёрёй-
йёфта горёт Таганроджы,
хёцыди бёхджын ёфсёд-
дон полчъы. Фёци уёззау
цёф, ёмё йё ёфсёддон
госпитёлы дохтырты уы-
наффёмё гёсгё хёстмё
нал ауагътой. Фёлё уёд-
дёр, йё низтё ницёмё
даргёйё, дарддёр дёр
ёххёст кодта йе 'фсёддон
хёс. Архайдта Горётгёрон
ёфсёддон дивизийы. Ми-
халы фырт Илья ссис бул-
къон, фёхёцыд хёсты кё-
рёй-кёронмё, уый фёстё
куыста Калачы, Гуырдзыйы
ёфсёддон хайады. Дзес-
телты Пысыма та тох кодта
Дзуарыхъёуы партизанты
къорды. Скодтой йыл хъё-
батыры зарёг.
Нё фёлтёртё дёнцёг

кёмёй хёссой, ахём куы-

рыхон, фёлтёрдджын хис-
тёртё нём уыди ёмё ис
— Дзестелты Садуллё Се-
мены фырт (Габоти) Костя,
Раманы фырт (Агыса) Алык-
сандр. Дыууёйё дёр би-
рё рёстёг ёнтыстджынёй
фёкуыстой ахсджиаг куыс-
тыты уёлдёр хицауады.
Габоти уыд республикёйы
разамонёджы хёдивёг,
уыд депутат фёд-фёдыл
фондз ёмбырды, хъуыст-
гонд, зындгонд, номдзыд
ахуыргонд, Ленин ёмё
Сталины Паддзахадон пре-
миты лауреат. Павел Сла-
викимё иумё бакуыстой
"Ядерный щит страны"-йы
саразыныл. Уый фёстё та,
партийы разамындёй, уы-
ди цыппар ёрхуынды Сёй-
раг Советы депутат; фыц-
цаг нымёрдар партийы Ор-
джоникидзейы горкомы.
Дёргъвётин рёстёг фё-
куыста Цёгат Ирыстоны
партийы обкомы.
Агыса фёлёггад кодта

республикёйы ГОРФО-йы
курдиатджын разамонё-
гёй. Дзестелты Мурат Уа-
силы фырт та куыста рес-
публикёйы адджинёгты
фабрикёйы директорёй.
Уёдё ма иу фиппаинаг:

уыцы иу рёстёг республи-
кёйы 12 райкомёй дыууё
районы фёскомцёдисы
разамонджытё куыстой
Дзестелты Валодяйы фырт
Батрадз ёмё Дзестелты
Махары фырт Барис.
Фёскомцёдисы фёстё

дёр ма архайдтой алы
куыстуётты бёрнон бы-
нётты. Батрадз уыд рес-
публикёйы паддзахадон
исбонады министры хёди-
вёг, Барис та — Акционе-
рон ёхсёнад "Брут"-ы ге-
нералон директор. Ныр-
тёккё дёр кусынц зынгё
бынётты.
Бёрзонд кусён бынёт-

ты ма кусынц — Дзестелты
Аслёнбеджы фырттё: Сла-
вик фынддёс азёй фыл-
дёр фёкуыста директоры
хёдивёгёй цуанётты
хёдзарады; Хазби — пъё-
лицё ёмё юстицийы бул-
къон, "Уёрёсейы Мид-
хъуыддёгты министрады
Академийы оперативон-
сгарён хайад"-ы кафед-
рёйы доцент. Дзестелты
Хъазыбеджы фырттё Толик
ёмё Алыксандр кусынц
Мёскуыйы стыр бынётты.
Ёрёджы нё уарзондёр,

курдиатджын хистёр Дзес-
телты Сабайы фырт Виктор
ссис “Стыр Ныхас”-ы уёнг
Терчыфалейы районы.
Уёлдай бузныг та стём
замманай зондахаст, зёр-
дёргъёвд хистёр
Дзестелты Сабайы фырт
Петяйё.
Дзестелты Роберт Фе-

дайы фырт бирё рёстёг
фёллой фёкодта сёйраг
агрономёй хъёууонхёдза-
радон фермерон хёдзара-
ды Бётёхъойыхъёуы, Ра-
хизфарсы районы, стёй та
Архонкёйы "Долина Спар-
жа"-йы хёдзарады. Ныр-
тёккё кусы станицё Ар-
хонкёйы дыргъдоны сёй-
раг агрономёй.
Нё мыггаджы истори зо-

нын, нё фыдёлты фарн
хъахъхъёнын фёдзёхсём
нё кёстёртён фёлтё-
рёй-фёлтёрмё. Цёмёй
сё уыдон дёр сё зёрдыл
дарой, рёсугъдёй сё
адёттой фидёны фёлтёр-
тём. Не 'рвад — дыууё
хатты Олимпиаг чемпион
Андиаты Сосланы кад ёмё
намысёй сё курдиат но-
джы бёрзонддёр кёнёд!
Ёппёт мыггаджы та

дыууё комы Зёринон ёмё
Ломисы дзуёртты хорзёх
уёд! Рёстёджы домён-
тём гёсгё, Ирыстоны
мыггёгты ёмрёнхъ цёу-
гёйё, сёвзёрстой мыгга-
джы "Национ Совет", сфи-
дар кодтой "Фёдзёхст".

ДЗЕСТЕЛТЫ Соня,
РЦИ-Аланийы 

культурёйы сгуыхт 
кусёг

Ирон мыггёгты таурёгътё

Уёдё кёцы 
комёй ралидзгё сты

Дзестелтё?

Дзырдбыд

ФЁРСЫРДЁМ: 2. Журналистон жанр. 9. Хъёдгуыстгёнёджы дзаума. 10. Кёсагахсён. 12. Хёрзиуёг.      13.
Фидар хёхбёсты. 14. Сёры хай. 17. Лыстёг цёрёгой. 19. Цыргъгёнён. 20. Ёнёус, ёнёлёг адёймаг. 22. Ёнё-
цёстдард. 24. Фёндарастгёнёг. 26. Къахы хай. 30. Ёцёг, бёлвырд. 31. Хъуыры хай. 33. Худ адёмон сфёлдыста-
ды. 36. Тыхджын. 37. Паддзахад Фёскавказы. 39. Цыхт ёмё ссадёй конд хёринаг. 40. Уидагджын зайёгой. 42.
Адёмы минёвар. 45. Хёбырёгъ, къёндзы. 47. Сёмпёрчъи, ёнёфснайд. 48. Хъуымацуафён тёрх. 51. Хъёздыг-
дзинад, исбон, мулк. 52. Туаг ёхсыр. 53. Нуёзтджын. 54. Хёдбардзинад. 

БЫНЫРДЁМ: 1. Хъёу Цёгат Ирыстоны. 3. Чысыл къалиу. 4. Къухы хай. 5. Урокмё сидёг. 6. Хуыйёджы ёр-
мёг. 7. Уёрдоны, хёдтулгёйы хай. 8. Планетё. 9. Хёдзары хай. 11. Бёлон адёмон сфёлдыстады. 15. Рёстёг-
мё цёрёнбынат. 16. Фёлитой, сайёгой. 18. Ёрдхорд, хёлар. 21. Лопъо, быгъдёг. 23. Хуызист, фёлгонц. 25.
Ёврагъ. 27. Ёгъдау, фётк. 28. Ногбоны адджинаг. 29. Ёхсыр ёмё ссадёй конд хёринаг. 32. Хъуын. 34. Фёхын-
цинаг адёймаг. 35. Ёрдёгсакъадах Азийы. 36. Хъёлдзёгдзинад, кафт ёмё зард. 38. Ёгъдауджын. 41. Горёт
Дзёуджыхъёуы иу хай. 43. Нуёзт. 44. Цёрёнбынат, агъуыст. 45. Къёйных, ёгоммёгёс. 46. Лёппын фыс. 49.
Доны цёрёгой. 50. Къудзи бёлас. 51. Ёфстау. 

Бёрзонд, ёнусон хёхтём ‘ввахс доны тёккё
был зыны Хилачъы хъёу Куырттаты комы. Фондз
ёфсымёры — Дзестел, Ади, Гуытъи, Хъанбег ёмё
Ёрчъын цардысты уым ёнгомёй. Адоны номёй
равзёрдысты мыггёгтё: Дзестелтё, Андиатё, Гуы-
тъиатё, Хъанбегатё ёмё Ёрчъынатё.

Профессион минимум
ёххёст кёнгёйё, иуёй-
иу сфёлдыстадон коллек-
тивтё райстой фёзми-
наджы уагёвёрд.

— Сценёмё рацёуёг
сывёллёттё кафын рай-

дыдтой 4-5-аздзыдтёй.
Мах стём иугонд, хёла-
рёй цёрёг коллектив. Нё
дёсныйады къёпхён,
фёуёлдёр кёнгёйё,
ацы аз "фёзминаг коллек-
тив"-ы уагёвёрд бахъахъ-
хъёдтам. Фёлтёрддзи-

над ёмбырд кёнём, ра-
йоны фестивал "Кафаг са-
бидуджы" архайём”, —
зёгъы национ кафты фёз-
минаг ансамбл "Ир"-ы

разамонёг Хъёрджынты
Анастасия.
Фиппаинаг: амынд

фестивал ёрвылаз ара-
зынмё хъавынц.

("15-ём регион")

Аивад

Фестивал фёцис
Мёздёджы фестивал "Кафаг сабидуджы"

архайдтой районы кафджыты коллективтё —
регионты иумёйаг ёмё дунеон конкурсты
лауреаттё.

Уый тыххёй фехъусын кодта Фёллойы федералон
агентады минёвар. 

"2023 азы дыууё фёстаг боны (30 ёмё 31 де-
кабр) ёрхаудысты сабат ёмё хуыцаубонмё. УФ-йы
Фёллойадон кодексмё гёсгё та 1-8 январы сты
ногазон каникултё. Афтёмёй ацы хатт ногазон
фёлладуагъды бонтё уыдзысты 10 — 2023 азы 30
декабрёй 2024 азы 8 январмё", — загъта федера-
лон агентады минёвар. 

("РИА Новости")

Бёрёгбоны къёлиндар

Ногазон 
фёлладуадзён бонтё
Ног азы бёрёгбонимё бастёй ацы хатт Уёрё-

сейы цёрджытён фёлладуадзён уыдзысты 10 бо-
ны (2023 азы 30 декабрёй — 2024 азы 8 январмё). 

Уёвён ис, ёмё ёнё-
сёрфат хёдтулгё скъё-
рёджы фёзылдтытё фыд-
былыз расайдтаиккой. Хорз
ёмё бёллёх не 'рцыд.
Пъёлицёйы кусджытё

цыбыр рёстёгмё фёнда-
гыл цыды фётк фехалёг
адёймаджы — 20-аздзыд
цёгатирыстойнаг лёппуйы
ном сбёлвырд кодтой
ёмё йё ёрцахстой. Урёд
адёймагыл уыцы иу рёс-
тёг цалдёр суагъёйы
(уыимё, хёдтулгё скъё-
рыны бардёттёг документ
ём кёй нё уыд, уый тых-
хёй суагъё дёр) сарёз-
той. Тёлётгонд транспор-
тон фёрёз сёрмагонд
лёууён бынатмё арвыс-
той. Барадхъахъхъёнджы-
тё фёндагыл цыды фётк
фехалёг адёймагимё ём-
барынгёнён ныхас кодтой.
Лёппу йе 'нёсёрфат
уагахасты тыххёй хатыр
ракуырдта.
Паддзахадон автоинс-

пекци адёмы зёрдыл
лёууын кёны: фёндагыл
цыды фётк биноныг ёх-
хёст кёнын ёмбёлы!

РЦИ-Аланийы 
Мидхъуыддёгты

министрады 
пресс-службё

Дзуаппытё 
2 декабры
мыхуыргонд
дзырдбыдён
ФЁРСЫРДЁМ: 
7. Ёндиуд. 10. Скъола.

11. Ёмыс. 12. Тутт. 13. Зу-
лаив. 15. Ёвзонг. 16. Дзы-
вылдар. 17. Ёрмадз. 20.
Дёнцёг. 23. Къахсёр. 27.
Бирёгъ. 28. Ацудас. 29.
Ёдзёрёг. 30. Ёгад. 31.
"Гино". 33. Замкова. 35.
Спартё. 36. Наджин. 37.
Хёсгард. 41. Штангё. 45.
Аркъау. 48. Мыдыбындз.
49. Ёгъуыз. 50. Фёззёг.
51. Одрё. 52. Тёлы. 53.
Бырдён. 54. Сгарёг.

БЫНЫРДЁМ: 
1. Ёнгуыр. 2. Динара. 3.

Удёвдз. 4. Астёрд. 5. Хъа-
зан. 6. Алантё. 8. Сылыхъ.
9. Тундрё. 14. Хырх. 18.
Маис. 19. Дзёнгёрёг. 21.
Ёууёнкдар. 22. Црау. 23.
Къёдзёх. 24. Арзамас. 25.
Сердоба. 26. Раггёнд. 32.
Апиа. 34. Тигъ. 38. Ён-
дёрг. 39. Гобё. 40. Рён-
дён. 42. Тыгуыр. 43. Нё-
уёдз. 44. Ёмзонд. 45. Аз-
фыст. 46. Козбау. 47. Алё-
мёт.

Фёндагон 
фётк

Ёнёсёрфат
скъёрёджы
баурёдтой
Бирё фистёг бёлц-

цёттё кём фёцёуынц,
Дзёуджыхъёуы Сабыр-
дзинады уыцы проспекты
фёндагыл цыды фётк
гуымиры уагёй чи фе-
хёлдта, автоинспекцийы
кусджытё уыцы хёдтул-
гё скъёрёгёй бёрндзи-
над бадомдтой.

Хилдасёг Бёдёлёг Саухалы къёлётджын бан-
доныл ёрбадын кодта ёмё йё роныл сёрдасён
адаудта.

— Хъёууон адём бёгъатыртё сты! Сёхи сапоны
фынкимё дасын нё фёуадзынц, ёмё сё хусёй
ёрдасын! — Бёдёлёг лёджы дасынмё фев-
нёлдта.
Саухал йё рыст тыххёй уромы... Йё цёстытё

цармё ныццавта... Йё иу рус даст куы фёци, уёд
йёхи нал баурёдта:

— Ёгъгъёд!!!
— Цы хабар у? — фесхъиудта хилдасёг.
— Иннё рус сапонёй хорз ёсфынк кён! — йе

стыр русмё фёлёбургёйё, ныхъхъёр кодта
Саухал. — Ёз горётаг хёрёфырт дён!

Ирон чызг
Аланё, йё цыбырёлвыд сёр бёрзёндты хёс-

гёйё, ёрцёуы Къостайы стыр уынджы. Хъустыл
егъау тёлы — хъусцёджытё ёрттивынц. Цыбыр
дёллаггуыры кёрётты астёумё схёццёмё бирё
нал хъёуы. Бикъ цыбыр уёлгуыры бынёй бирёгъы
цёстау ёрттивы...

— Хорз чызг, фёлёуу-ма! — дзуры йём Саухал.
— Ты ко мне, маэстро? — чызг йё дзыхёй чъиу

рату кодта. 
— Цёй мысатыры кой кёныс, Саухал дён ёз. 
— Чего ты хочешь?!
— Газет "Рёстдзинад"-ы редакци кём ис, уый

мын куы бацамонис...
Чызг ём ницы дзуры. Йё дзыхы дёргъёй-дёргъ-

мё тамако фёсагъта ёмё йыл ёрцъыккёхсонёй
зынг бафтыдта. 

— Хуарз кизгё, иронау нё зонис ёй? Дигоронау
та?..

— Говори по-русски! — йё дзыхёй тамако райс-
гёйё, фётъёлланг ласта чызг. — Я иностранные
языки не знаю!
Саухалён йе 'фсёр ёрхаудта, ёмё дзых хё-

лиуёй баззади.

СЛАНТЫ Руслан

Цыбыр радзырдтё

Хёрёфырт

— Нё равдыст тынг стыр
нёу, уый тыххёй ёмё ныр-
тёккё Мёскуыйы цёуы фо-
рум "Россия". Цёгат Ирыс-
тонёй бирё ёрмдёснытё
архайынц уым. Мах фён-
дыд, цёмёй ацы равдыст
рауайа цымыдисаг ёмё
алывёрсыг, ацы дзаумёт-
тём кёсгёйё, адём ёх-
сызгондзинад куыд райсой.
Бацархайдта равдисыныл
Цёгат Ирыстоны ёрмдёс-
ныты арёхстдзинад, — загъ-
та Национ музейы директор
Цуциты Аслан.
Ам уазджытён сё бон у

алыхуызон национ дзаумёт-

тё, куклатё ёмё сувенир-
тё фенын, конд сты хъуы-
мац, дур ёмё бронзёйё
ёмё ма национ хуызы конд
кружкётё.
Равдысты ёрмдёснытё

ёвдисдзысты сё арёхст-
дзинад.

— Мё дёсныйадёй ар-
хайын мё миддуне равди-
сыныл. Алы куклайы дёр
бавёрын мё уды кёцыдёр
хай, ёмё, ёвёццёгён,
уый тыххёй адёммё сёв-
зёры ахём ёхсызгон ён-
къарёнтё. Хуымётёг
куклатё не сты — сты на-
цион зёрдёйы уагимё, —

загъта авторон куклаты ма-
стер Хъесаты Маргаритё.
Равдыст рауад тынг зёр-

дёмёдзёугё, алы дзаума
дёр дзы хаста национ коло-
рит, национ хъуыды, истори,
ёмё, кёй зёгъын ёй хъё-
уы, уазджыты зёрдёмё
фёцыд. Ахёсдзён 15
декабрмё.
Равдыст сарёзтой Цёгат

Ирыстон-Аланийы Национ
музей, Адёмон аивадон
ёрмдёсныйады райрёзты
центр ёмё Дзёуджыхъёуы
Дзанайты Азанбеджы номыл
аивадон училищё. Национ
музейы фондёй дёр дзы ис
кёцыдёр дзаумёттё.

ЦЁГЁРАТЫ Эльмирё

Равдыст

Ёхсызгон ёнкъарёнты 
гуырёнтё

Ёрёджы Цёгат Ирыстоны Национ музейы байгом
равдыст "Мастерство, вдохновленное традициями".

